
Efni: Lagafrumvarp um heimild til samninga um álverksmiðju í Reyðarfirði,
509. mál.

Með bréfi efnahags- og viðskiptanefndar Alþingis, dags. 3. febrúar sl., var Sambandi 
islenskra tryggingafélaga (SÍT) sent ofangreint þingmál til umsagnar. Af því tilefni 
skal efitirfarandi atriðum hreyft:

1. Efnahagsleg og skattaleg áhrif.

SÍT á aðild að Samtökum atvinnulifsins (SA). Á þeim vettvangi hefur verið fjallað 
um þingmál þetta, og af SIT hálfu hefiir verið fylgst með þeirri umfjöllun. 
Iðnaðarnefnd Alþingis óskaði umsagnar SA um frumvarpið, og hefur SA í dag 
komið umsögn sinni á framfæri við iðnaðarnefnd. Er þar m.a. vikið að 
efnahagslegum og skattalegum áhrifum frumvarpsins, og hvatt til þess, að 
frumvarp þetta verði að lögum. Tekur SÍT eindregið undir þau sjónarmið, sem í 
umsögn S A koma fram.

2. Öryggismál og forvarnir.

Austurland skv. hefðbundinni skilgreiningu þess landshluta, þ.e. frá Langanesi í 
norðri og að Skeiðarársandi i suðri, er víðáttumikið svæði. íbúafjöldi á svæðinu 
öllu er nú nokkuð innan við 12.000 manns. Svæðið er því strjálbýlt, og íbúunum 
hefur farið hægt og bítandi fækkandi allar götur frá árinu 1990. Við slíkar 
aðstæður getur reynst örðugt að reka og styrkja í samræmi við nútímakröfur ýmsa 
nauðsynlega þætti þjónustu og grunngerðar samfélags almennt. Má í því sambandi 
nefna öryggismál í víðtækum skilningi þess orðs, s.s. löggæslu, slökkvilið og 
brunavarnir, slysavarnir, heilbrigðisþjónustu og samgöngu- og vegamál. Oumdeilt 
er, að verði af byggingu álvers Alcoa í Reyðarfirði muni það hafa í för með sér



mikla fjölgun starfa til frambúðar á Austurlandi og fjölga íbúunum. í slíku felst 
færi á, að efla og styrkja enn frekar en nú er öryggi íbúanna sjálfra og eigna þeirra 
á öllum sviðum.

SÍT itrekar að endingu jákvæða afstöðu sina til máls þessa, og mælir eindregið með 
þvi, að frumvarpið nái fram að ganga.

